
Untuk Siaran Segera
MINI PJK MEMENUHI KEPERLUAN JALUR LEBAR PENDUDUK HULU SELANGOR
Kuala Kubu Baharu, 22 April 2010 – Suruhanjaya Komunikasi dan Multimedia Malaysia (SKMM) telah mewujudkan Pusat Jalur Lebar Komuniti Kecil (Mini PJK) yang pertama di Pejabat Penerangan Daerah Hulu Selangor di Kuala Kubu Baharu. Sejumlah 7 Mini PJK akan didirikan di negeri Selangor di bawah Program Pemberian Perkhidmatan Sejagat (PPS) dalam usaha untuk merapatkan jurang digital.
Majlis pelancaran yang diadakan di  Pejabat Penerangan Daerah Hulu Selangor itu dirasmikan oleh Yang Berhormat Dato’ Seri Utama Dr Rais Yatim, Menteri Penerangan Komunikasi dan Kebudayaan. Hadir sama Tan Sri Khalid Ramli, Pengerusi SKMM dan wakil-wakil dari Kementerian, Jabatan dan agensi Kerajaan serta industri.
Usaha ini merupakan salah satu di antara insentif di bawah Inisiatif Jalur Lebar Negara (NBI). Penubuhan pusat Internet rakyat di premis Jabatan Penerangan di seluruh negara akan memberikan liputan jalur lebar kepada 400,000 pengguna. Insentif ini telah diumumkan oleh Yang Berhormat Perdana Menteri, Datuk Seri Najib Razak pada Pelancaran Inisiatif Jalur Lebar Negara dan HSBB pada 24 Mac yang lalu.

Melalui projek ini, sambungan jalur lebar akan dapat dinikmati oleh masyarakat yang tinggal di persekitaran Pejabat Penerangan Daerah. Oleh itu, 138 Pejabat Penerangan Daerah di seluruh negara telah dikenal pasti dan setiap pejabat tersebut akan dilengkapi dengan capaian jalur lebar secara kolektif dan 5 buah komputer. Selain itu, melalui konsep ”Melatih Pelatih”, latihan akan diberikan kepada pegawai-pegawai di Pejabat Penerangan Daerah terbabit. 

Menurut Y.B. Dato’ Seri Rais Yatim, ”Walaupun nampak kecil, pelaksanaan Mini PJK mempunyai matlamat yang penting dan bermakna dalam arus membangunkan negara ke arah status negara maju.”

Premis Jabatan Penerangan yang ada dilihat boleh menampung infrastruktur bagi tujuan mendirikan pusat jalur lebar baru. Langkah ini dilihat kelak akan memberikan lonjakan kepada penembusan jalur lebar di daerah dan di luar bandar seterusnya merapatkan jurang digital. Pusat jalur lebar kecil ini ternyata dapat menyediakan kemudahan Internet dan ICT kepada masyarakat setempat untuk dinikmati bersama.



Nota kepada Editor:

1 Sekiranya organisasi anda ingin memetik kenyataan daripada Suruhanjaya Komunikasi dan Multimedia Malaysia (SKMM) untuk sesuatu artikel mahupun bahan berita, petikan tersebut haruslah merujuk kepada SKMM sebagai sebuah organisasi dan bukan mana-mana pegawai SKMM melainkan sekiranya jurucakap rasmi SKMM ada dinyatakan di dalam kenyataan akhbar atau sebarang maklumbalas rasmi kepada media.  Harap maklum.  Terima kasih.

Pemberian Perkhidmatan Sejagat, PPS 

Pemberian Perkhidmatan Sejagat, PPS adalah satu program untuk menyediakan capaian secara kolektif dan individu kepada perkhidmatan telefoni asas dan perkhidmatan Internet di seluruh Malaysia. Oleh kerana penyedia kemudahan rangkaian lebih cenderung untuk menumpukan perhatian kepada kawasan-kawasan yang menguntungkan dari segi komersial, maka satu jurang telah wujud antara golongan yang “berada” di kawasan bandar dan golongan yang “kurang berada” di kawasan luar bandar dan kawasan terpencil. Masalah ini perlu ditangani di peringkat nasional bagi mengelakkan kesan sosial yang merumitkan. 

Program PPS dianggap sebagai salah satu medium untuk merapatkan Jurang Digital dengan bertindak sebagai satu mekanisme untuk menyalurkan pelaburan sektor swasta ke kawasan luar bandar yang tidak menjanakan keuntungan. Prinsip utama di sini adalah “tiada keuntungan, tiada kerugian”. Ini bermakna pemberi perkhidmatan yang dinamakan tidak menanggung kerugian, atau mendapatkan keuntungan, apabila melaksanakan projek ini kerana mereka hanya menuntut perbelanjaan yang ditanggung berdasarkan kos dan SKMM membayar balik kepada mereka menerusi penyata tuntutan terperinci yang boleh didapati di laman web SKMM. 

Program Pusat Jalur Lebar Komuniti (PJK) adalah satu projek di bawah pendekatan Komuniti Jalur Lebar PPS. SKMM memutuskan untuk menubuhkan PJK sebagai sebahagian daripada pelan pelaksanaan jalur lebarnya pada tahun 2008. PJK dilengkapi dengan perkakasan IT terkini dan sambungan jalur lebar bagi capaian kepada Internet yang lebih laju. Bagaimanapun, kemudahan ini akan disediakan pada kapasiti yang lebih besar memandangkan pengguna sasarannya lebih besar. 

PJK akan diuruskan oleh dua orang penyelia. Selain menguruskan PJK, mereka juga bertanggungjawab menjalankan pelbagai aktiviti berkaitan IT seperti latihan, seminar dan bengkel untuk masyarakat. Operasi PJK mengambil konsep perkhidmatan sosial di mana penyelia digalakkan membuat pendapatan tambahan yang boleh disumbangkan balik kepada PJK, justeru, mengekalkan operasi PJK.

Mengenai Suruhanjaya Komunikasi dan Multimedia Malaysia (SKMM)
SKMM adalah sebuah badan berkanun ditubuhkan di bawah Akta Suruhanjaya Komunikasi dan Multimedia Malaysia 1998 (AKM) yang melaksana dan mempromosikan matlamat dasar kebangsaan Malaysia bagi sektor komunikasi dan multimedia.  SKMM mengawalselia dan menggalakkan pembangunan industri komunikasi dan multimedia yang merangkumi bidang telekomunikasi, penyiaran, dan juga perkhidmatan internet, pos dan pensijilan digital.

AKM mengadakan peruntukan kepada SKMM peranan melaksanakan dasar, manakala  kuasa membuat keputusan tentang dasar diperuntukkan kepada Menteri.  Menteri boleh juga mengeluarkan arahan mengenai dasar kepada Suruhanjaya.

Untuk maklumat lanjut, layari www.skmm.gov.my  

Untuk penjelasan lanjut, sila hubungi:

Zeti Marziana Muhamed 

Pengarah, Jabatan Komunikasi Korporat

